
PAGLUKLOK SA SAGRADONG PUSO NI HESUS 
(para sa indibiduwal) 

 
Ang pangunahing kahulugan ng Pagluklok sa Sagradong Puso ni Hesus ay ang 
pakikipagtipan at pag-anyaya mo sa Kanya upang maging Hari ng iyong puso at ng 
iyong tahanan. Ang kapalit nito ay ang pangako ng Panginoon ng maraming biyaya. 
 
Ang Pagluklok ay mas higit pa sa paglalagay lamang ng imahen o estatwa ng 
Sagradong Puso sa iyong tahanan. Sa pamamamgitan ng pormal na  pag-anyaya kay 
Hesus upang maging Hari ng iyong tahanan, ipinapangako mo sa Kanya ang iyong 
katapatan at ipinasasailalim mo sa kanyang pangangalaga ang iyong sarili sa isang 
bagong paraan. Bilang Kanyang maharlikang alagad,  magsusumikap kang maglingkod 
kay Hesus at hangarin ang kanyang palagiang pagdalo: sa iyong puso, sa tahanan, sa 
trabaho at sa lahat ng bahagi ng iyong bawat araw at sa iyong buong buhay. Bilang 
ganti, may nag-aalab na hangarin si Hesus na pagpalain ka ng masagana! 
 
Si Santa Margaret Mary Alacoque, isang madre ng Pagbisita sa Paray-le-Monial 
France, ay tumnggap ng mga pahayag mula kay Hesus sa pagitan ng mga taong 
1673-1675. Sinabi  niya, “ Wala akong alam na ibang pagsasanay sa buhay na 
espirituwal upang maiangat ang kaluluwa sa kaitaasan ng pagiging perpekto sa loob ng 
maikling panahon at upang matikman ang tamis ng paglilingkod ni Hesu Kristo.” Sinabi 
ni Hesus kay Santa Margaret Mary Alacoque, “Maghahari ako sa pamamagitan ng 
Aking Banal na Puso.” 
 
Inihayag sa kanya ng ating Panginoon ang labing dalawang (12) Pangako na kanyang 
igagawad sa lahat ng mga may debosyon sa Kanyang Sagradong Puso: 

1. Bibigyan ko sila ng mga biyayang kailangan sa kanilang estado sa buhay. 
2. Magtatatag ako ng kapayapaan sa kanilang mga tahanan. 
3. Pagagaanin ko ang kanilang mga pagdurusa. 
4. Ako ang kanilang magiging kanlungan ng kaligtasan sa kanilang buhay at, higit 

sa lahat, sa kanilang kamatayan. 
5. Magbibigay ako ng maraming biyaya sa lahat ng kanilang Gawain. 
6. Sa mga makasalalan ay makakatagpo sa Aking Puso ng ugat at dagat ng walang 

hanggang awa.  
7. Ang mga maligamgam na kaluluwa ay magiging masigasig. 
8. Ang mga kaluluwang masigasig ay mabilis na aangat sa kasakdalan. 
9. Pagpapalain Ko ang bawat lugar kung saan ang larawan ng Aking Sagradong 

Puso ay nakalantad at pinaparangalan. 
10.Bibigyan ko ang mga pari ng kakayahan upang dampian ang mga tumigas na 

puso. 
11.Ang mga pangalan ng mga magsusulong ng debosyong ito ay masusulat sa 

Aking Puso.  
12.Aking pangako mula sa labis na maawain Kong Puso, na ang Aking 

pinaka-makapangyarihang Pag-ibig ay ibibigay sa lahat ng tatanggap ng 
Komunyon sa Unang  Biyernes ng magkakasunod na siyam (9) na buwan ang 
biyaya ng huling pagpapakasakit; hindi sila mamamatay sa Aking kahihiyan, o na 



hindi makakatanggap ng mga sakramento. Ang Aking Banal na Puso ang 
kanilang magiging ligtas na kanlungan sa mga huling sandaling ito. 
 
 

Ikaw ay nangangakong mamuhay sa tipang ito sa pamamagitan ng: paggalang sa 
imahen ng Sagradong Puso ni Hesus (araw araw, sa harap ng imahen, dasalin ang isa 
sa mga dasal na makikita sa website); magsumikap na mamuhay sa kabanalan, 
madalas na isagawa ang mga sakramento, at nangangakong maging apostol ng 
pagmamahal Niya sa pamamagitan ng pagdadala ng liwang ng katotohanan sa 
kaharian dito sa lupa. Ang taimtim na pamumuhay sa tipang ito ay magdadala ng hindi 
mailalarawang mga biyaya para sa iyo. 
 

PAGHAHANDA SA PAGLUKLOK 
 
Ikaw ay inaanyayahang maghanda sa panloob at panglabas para sa Pagluklok. 
Ang Panloob na paghahanda ay kinabibilangan ng pagbasa ng banal na salita ng 
Diyos, pangungumpisal, at ang pagsisimba sa araw ng Pagluklok (kung maari). 
Ang Panglabas na paghahanda ay kinabibilangan ng espesyal na larawan o imahen ng 
Sagradong Puso ni Hesus at ng Santa Maria Imakulada, pa-bendisyonan ang  mga ito 
at pumili ng nakikitang  lugar sa inyong tahanan kung saan mailalagay ang mga ito.  
 

 
SEREMONYA NG PAGLUKLOK SA SAGRADONG PUSO 

Matapos ilagay ang imahen ng Sagradong Hesus sa kayang kitang kitang lugar, 
basahin ng malakas ang mga sumusunod na dasal: 

 
Ibinibigay ko ang aking sarili at inilalaan ko sa Sagradong Puso ng ating Panginoong 
Hesu Kristo, ang aking sarili, buhay, gawain, mga pasakit at paghihirap.  At saka, hindi 
ko magagamit ang anumang bahagi ng aking pagkatao maliban sa paggalang, pag-ibig 
at pag-luwalhati sa Sagradong Puso. Ito ang aking walang hanggang adhikain: ibigay 
sa Kanya ang lahat; gawin ang lahat ng dahil sa pag-ibig sa Kanya; at sa aking buong 
puso, itinatakwil ko ang anuman at lahat ng bagay na magpapasama ng loob Niya. 
 
Samakatuwid, tinatanggap kita, pinaka Sagradong Puso, upang siyang maging bukod 
tangi kong pag-ibig, tagapag-alaga sa aking buhay, katiyakan ng aking kaligtasan, lunas 
sa aking kahinaan at kasalawahan, kabayaran ng lahat ng aking kamalian sa buhay, at 
ang aking tiyak na kanlungan sa oras ng kamatayan. O Puso ng kabutihan maging 
katarungan kita habang ako ay nakatayo sa harap ng Diyos Ama at pangalagaan mo 
ako sa kanyang makatwiran at matuwid na galit. 
 
O Puso ng Pag-ibig at Awa, inilalagay ko ang tiwala ko sa Iyo. Natatakot ako para sa 
aking kaligtasan dahil sa aking kasamaan at kahinaan, ngunit inilalagay ko ang aking 
pag-asa sa lahat ng bagay na ipinangako sa pamamagitan ng iyon kabutihan at 
kasaganaan. Linisin mo ako sa lahat ng hindi kaaya aya sa Iyo o kaya ay laban sa 
Iyong Banal na Kalooban. Hayaan ang iyong malalim at matatag na pag-ibig na 



sukdulang padalisayin ang aking puso at kaluluwa upang hindi Kita malimutan o 
mawalay sa Iyo kahit saglit. 
 
Nawa’y matanggap ko ang lahat ng Iyong mapagmahal na kabaitan  ang biyayang 
maisulat sa Iyong Puso, dahil sa Iyo ay nais kong ilagay ang lahat ng aking kaligayahan 
at kaluwalhatian, mamuhay at mamatay sa pagkabuklod sa Iyo. Amen. 
(Santa Margaret Mary Alacoque)  
 
 

Mga Layunin sa Panalangin 
 
Sa oras na ito, maaari kang maghandog ng mga layunin sa panalangin sa Sagradong 
Puso. 
Tapusin ito ng: Panginoon, pakinggan at sagutin ang aking panalangin mula sa Iyong 
dakila at mahabaging pagmamahal. Amen.  
 
 
 

Pagtatalaga sa Imakuladang Puso ni Maria 
  
Ngayon, ilagay ang imahen o estatwa ng Imakuladang Puso ni Maria sa kaliwang tabi 
ng Sagradong Puso ni Hesus. 
 
Sa piesta ng kasal sa Cana, si Maria na Ina ni Hesus ay lumapit sa kanyang anak 
upang sabihing wala ng alak. Sinagot ni Hesus ang hiling ng kanyang ina sa 
pamamagitan ng Kanyang unang milagro. (Juan 2:1-12) Bumaling kay Maria, ang ina ni 
Hesus at hilingin na tanggapin ka bilang kanyang anak  at mamagitan para sa iyo sa 
kanyang Anak sa oras ng iyong pangangailangan. 
 

Basahin ng malakas ang dasal na sumusunod: 
 
Reyna ng Banal na Rosaryo at mahabaging Ina ng Simbahan, inilalaan ko ang aking 
sarili sa iyo at sa iyong Imakuladang Puso. Inihahabilin ko sa iyong mapagmahal na 
pag-aaruga ang aking pamilya, mga pamilya sa aking pamayanan, sa aking bansa at sa 
buong mundo. Nawa’y tanggapin mo ang aking paglalaan, mahal na Ina at sa iyong 
maawaing pag-ibig, gabayan mo ako sa mga pamamaraan ng ating Banal na Ama sa 
langit. O, asawa ng Banal na Espiritu, paningasin sa aking puso ang pagmamahal sa 
kadalisayan, ang pagsasagawa sa mga katangian ng Kristiyano, lakas ng loob upang 
magpatotoo sa pananampalataya, at ang pag-ibig sa iyong Anak. Gawin mo ang aking 
tahanan bilang dambana ni Maria, dambana ng Eukaristiya, bahay ng dalangin, kuta ng 
Kristiyano, at local na simbahan. Nawa’y maging apostol ako ng pagmamahal at 
ipahayag si Hesus  bilang aking Panginoon at Kaibigan sa lahat ng araw sa aking 
buhay.  Amen. 
 
 
 



Pangwakas na Panalangin: 

Ama sa langit, Salamat sa regalong Iyong Anak, Hesu Kristo. Dinadalamhati ko ang 
aking makasalanang bahagi na dumagdag sa kanyang pasyon at kamatayan. Bilang 
kabayaran sa aking nakaraang kawalan ng utang na loob sa Kanyang 
pagsasakripisyong pag-ibig sa akin,  hinihiling ko ang Iyong pagpapala at biyaya at 
pagpapala sa aking pagpasok sa bagong tipan sa Iyong Anak na si Hesus. Ama, 
tulungan mo po akong parangalan Siya sa Kanyang Sagradong Puso. Tulungan mo 
akong maiakma ang aking buhay sa Iyong kagustuhan upang si Hesus, ang aking 
Tagapagligtas, ay mag hari sa aking puso. Basabasan mo ako Ama upang sa aking 
mga salita, isip at sa gawa ay malaman ng iba na ang Iyong Anak ang aking sinasamba 
at tinatanggap na aking Hari. Amen.  

Pagtatapos: 

Maaari mo ng pirmahan ang Siyertipiko ng Pagluklok; ang mga bisita ay maaaring 
pumirma sa likod. Maaari mong ilatag ang Siyertipiko malapit sa altar ng Pagluklok. 



Hari ng Aming Pamilya 

PINAKASAGRADONG PUSO 

   

   

   

   

   

 

 

  

Lagda ng pari o ng kanyang kinatawan 

ANG KAPISTAHAN NG SAGRADONG PUSO 

Sa ika-____ araw na ito ng ________________, 20______.  At bilang pagpapatunay,  

inilalapat namin ang aming mga lagda. 

At puno ng pagmamahal naming Itinatalaga ang mga Kasapi, mga buhay at maging ang 
mga yumao, sa Kanya bilang mga kasapi ng  

ay nararapat na ipagdiwang ng Buong Taimtim sa Tahanan at sa Simbahan 

Galangin si Hesus araw araw sa matahimik na pagsamba sa harap ng Imahen Niya, sa pagpapasalamat sa 

pamamagitan ng dasal, paghiling, o kaya ay sa pagbanggit ng “Hesus, nagtitiwala ako sa iyo.” 

Mga mungkahi para sa paggalang sa Pagkaluklok ng Sagradong Puso: palagiang pagtanggap ng Komunyon, 

Pagsapi sa palagiang pagsamba sa banal na Ostiya, araw araw na pagbasa ng Banal na Bibliya, pangungumpisal 

sa bawat buwan, pagdasal ng rosaryo, at ang pag-aayuno. Ang lahat ng ito ay 

isasagawa bilang pag-aalay para sa mga kasalanang nagawa laban sa Pinaka 

Sagradong Puso ni Hesus. At panghuli, isagawang muli ang Pagluklok ng 

Sambahayan sa Kapistahan ng Sagradong Puso ni Hesus. 

Ay Mataimtim na Iniluklok ang Sagradong Puso ni Hesus  

Bilang 

Kaming mga nakalistang kasapi ng pamilya ng 



Solemnemente Entronizamos El Sagrado Corazón de Jesús 

Rey de Nuestra Familia 

Nosotros, miembros de la familia 
 

SACRATISIMO CORAZON 

   

   

   

   

   

 

 

  

Firma del Sacerdote o representante 

LA FIESTA DEL SAGRADO CORAZON 

El día      de                           de 20       

y afectuosamente consagramos a todos los miembros, vivos y fallecidos a Su 

debe celebrarse solemnemente en el hogar y en la Iglesia 
Veneremos diariamente a Jesús dedicando un momento de nuestro día frente a su imagen  

ya sea en silencio, con oraciones de acción de gracias o simplemente repitiendo “Jesús, en Ti confío." 

Algunas sugerencias para vivir la entronización son: recibir la Santa Eucaristía  

tantas veces como les sea posible, pasar tiempo con Jesús en Adoración Eucarística,  

leer la Biblia diariamente, confesarse                    mensualmente, rezar el Rosario y ayunar.   

Todo como actos de Reparación por las ofensas                       causadas contra Su Sacratísimo Corazón. 

Finalmente, pueden renovar su entronización                                         el Día del Sagrado Corazón de Jesús. 

Bilang 

